
 

 

 

 

 

 

                 

ᓄᓇᕗᑦ ᒪᓕᒐᓕᐅᖅᕕᖓ 

Nunavut Maligaliurvia  

Legislative Assembly of Nunavut 

Assemblée législative du Nunavut 

ᑐᓴᕋᒃᓴᖅ ᓴᖅᑭᖅᑕᐅᔪᖅ 
 

ᑲᑎᒪᔨᕋᓛᑦ ᑐᓴᖅᑎᑦᑎᕗᑦ ᑕᓚᕖᓴᒃᑰᕐᓗᑎᒃ ᓈᓚᓐᓂᖃᖅᑎᑦᑎᓛᕐᒪᑕ 

ᐱᔾᔪᑎᖃᖅᑐᒥᒃ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑲᓕᐊᒥᓂᖏᓐᓂᑦ ᓄᓇᕗᑦ 

ᒪᓕᒐᓕᐅᖅᕕᖓᓄᑦ  
 

ᐃᖃᓗᐃᑦ, ᓄᓇᕗᑦ (ᐄᕈᐳ 22, 2022) − ᒪᓕᒐᓕᐅᖅᕕᐅᑉ ᑲᑎᒪᔨᕋᓛᖓ ᓇᐅᑦᓯᖅᑐᖅᑎᐅᔪᖅ ᒐᕙᒪᒃᑯᑦ 

ᐊᐅᓚᓂᖏᓐᓄᑦ ᑮᓇᐅᔭᖅᑐᕈᑎᖏᓐᓄᓪᓗ ᑕᓚᕖᓴᒃᑰᕐᓗᑎᒃ ᓈᓚᓐᓂᖃᖅᑎᑦᑎᓛᕐᒪᑕ ᐄᐳᕈ 26−ᒥᑦ 27-ᒧᑦ, 

ᐱᓕᕆᐊᖃᕐᓗᑎᒃ ᐅᓂᒃᑲᓕᐊᒥᓂᖏᓐᓂᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᓄᓇᕗᑦ ᒪᓕᒐᓕᐅᖅᕕᖓᓄᑦ; 

ᑭᖑᓂᐊᒍᑦ ᑕᒻᒪᖅᓯᒪᔪᖅᓯᐅᑲᓐᓂᕐᓂᐅᔪᖅ ᐊᓄᓪᓚᒃᓰᕕᓕᕆᓂᕐᒥᒃ ᓄᓇᕗᒻᒥ.  
 

ᐊᓪᓚᕝᕕᖓᑕ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑳᓕᐊᒥᓂᖏᑦ ᐲᖅᑕᐅᔪᓐᓇᖅᑐᑦ ᖃᕋᓴᐅᔭᒃᑯᑦ ᐅᕙᓐᖓᑦ 

ᑐᕌᕈᑎᓂᑦ: 

 

https://assembly.nu.ca/sites/default/files/TD-411-5(2)-IN-OIC-Follow-up-Audit-on-Corrections-in-

Nunavut.pdf / https://www.oag-bvg.gc.ca/internet/docs/nun_202109_i_43885.pdf 

 

ᐊᖏᔪᖅᑳᒡᒎᑏᑦ ᓄᓇᕗᑦ ᒐᕙᒪᖓᑕ ᒪᓕᒐᓕᕆᓂᕐᒧᑦ ᐱᓕᕆᕕᖓᓃᓐᖔᖅᑐᑦ ᓴᖅᑭᔮᖃᑕᐅᓛᕐᒥᔪᑦ 

ᑭᐅᔨᐅᔭᖅᑐᕐᓗᑎᒃ ᑕᓚᕖᓴᒃᑰᕐᓗᑎᒃ ᓈᓛᑦᑎᑦᑎᓂᖅᑕᖃᓕᖅᑲᑦ. 
 

“ᑲᑎᒪᔨᕋᓛᑦ ᓈᓚᓐᓂᖃᖅᑎᑦᑎᓂᖓ ᐱᕕᖃᖅᑎᑦᑎᓛᖅᑐᖅ ᒪᓕᒐᓕᐅᖅᑎᐅᖃᑕᐅᔪᓂᒃ 

ᐃᓱᒪᒃᓴᖅᓯᐅᕈᑎᖃᕈᓐᓇᓂᕐᒥᒃ ᖃᓄᑎᒋ ᓄᓇᕗᑦ ᒐᕙᒪᖓ ᐱᓕᕆᒐᓱᐊᕐᒪᖔᖅ ᒪᓕᒃᓴᕋᓱᐊᖅᑐᓂ 

ᑕᒻᒪᖅᓯᒪᔪᖅᓯᐅᖅᑎᐅᑉ ᐊᑐᓕᖁᔭᓕᐊᒥᓂᖏᓐᓂᑦ,” ᐅᖃᓚᐅᖅᑐᖅ ᑲᑎᒪᔨᕋᓛᓄᑦ ᐃᒃᓯᕙᐅᑕᕆᔭᐅᔪᖅ ᔪᐊᔾ ᕼᐃᒃᔅ, 

ᒪᓕᒐᓕᐅᖅᑎᐅᔪᖅ ᐃᖃᓗᐃᑦ−ᑕᓯᓗᒻᒧᑦ. 
 

ᑖᓐᓇ ᓈᓚᓐᓂᖃᖅᑎᑦᑎᓂᖅ ᐱᒋᐊᓛᖅᑐᖅ 1:30-ᐸᑦ ᐊᐃᑉᐱᕐᒥ, ᐄᐳᕈ 26, 2022. ᑲᑎᒪᕐᔪᐊᖅᕕᐅᑉ ᐳᓛᖅᕕᖓ 

ᒪᑐᐃᒃᑲᓂᖅᓯᒪᓕᖅᑑᒐᓗᐊᖅ ᑭᓯᐊᓂᓕ ᑭᒃᑯᓕᒫᑦ ᒪᑐᐊᖅᓯᒪᖁᔭᐅᔪᑦ ᒪᓕᒐᓕᐅᖅᕕᒦᓐᓂᓕᒫᖏᓐᓂ.  

ᑖᓐᓇ ᓈᓚᓐᓂᖃᖅᑎᑦᑎᓂᖅ ᑕᑯᒃᓴᐅᓛᖅᑐᖅ ᓄᓇᓕᓐᓂ ᑕᓚᕕᓴᓄᑦ ᓴᖅᑭᔮᖅᑎᑦᑎᒍᑎᖏᑎᒍᑦ ᐊᒻᒪᓗ ᐊᖏᕐᕈᒧᑦ 

ᑐᕌᑦᑕᐅᑎᒋᔪᒃᑯᑦ ᖃᖓᑦᑕᖅᑎᑕᐅᓯᒪᔪᒃᑯᑦ ᑕᓚᕖᓴᓕᓐᓄᑦ ᕕᐊ ᐊᖅᑯᑎᖓᒍᑦ (ᓈᓴᐅᑖ 513) ᐊᒻᒪᓗ ᓵᒃᑯᑎᒍ 

(ᓈᓴᐅᑖ 289 – ᐱᑐᖃᐃᑦ / 489 − ᓄᑖᑎᒍᑦ). ᐃᒃᓯᕙᓐᓇᐃᑦ ᑕᑯᒃᓴᐅᑦᑕᐅᑎᒋᕙᒻᒥᔪᑦ ᖃᕋᓴᐅᔭᒃᑯᑦ ᐅᕙᓂ: 

http://video.isilive.ca/nunavut/. ᐃᖃᓗᒻᒥᐅᑕᐃᑦ, ᓈᓚᒍᓐᓇᕐᒥᔪᑦ ᑐᓴᖅᓴᐅᑦᑕᐅᑎᒋᔪᓂᒃ ᑲᑎᒪᕐᔪᐊᖅᑐᓂᒃ 

ᓈᓚᐅᑎᒃᑯᑦ ᐅᕘᓇ:  

 

FM: ᓇᑎᖅ 92.5 / ᐃᓄᒃᑎᑐᑦ 94.7 / ᖃᓪᓗᓈᑎᑐᑦ 102.1. 

ᑐᑭᓯᒋᐊᕈᒪᒍᒃᓯ: ᔮᓐ ᑯᕘᒃ 

ᑎᑎᕋᖅᑎ ᒪᓕᒐᓕᐅᖅᕕᒻᒧᑦ 

ᐅᖄᓚᐅᑎᖓ: (867) 975-5105 

